
Tjörnin í Reykjavík  

Þörungagróður í tjörnunum sumarið 2015 

Viðauki 2 

 Grænþörungar (Chlorophyceae og Euglenophyceae) 

 

Tegundarsamsetning - Greint samkvæmt: David M. John, Brian A. Whitton and Alan J. Brook (eds), 

2011 og Tyge Christensen, 1966. Ætthvíslum er raðað í stafrófsröð. 

Chaetophora er grænþörungur sem oft er að finna í ám og grunnum tjörnum á steinum og stærri 

gróðri. Í þörungatali (Helgi Hallgrímsson, 2007), er nefnd ein tegund fundin hér á landi og nafnið gefið 

upp með fyrirvara (? Chaetophora elegans). Chaetophora er frekar talin einkenna ómengað en 

mengað vatn. Fannst (algeng) við vesturbakkann í Tjörninni. 

 

Cladophora sp 

   

Cladophora  grænþörungur sem finnst víða hér á landi. Á þörungnum eru kísilþörungaásætur 

(Cocconeis sp, Epithemia sp og Synedra sp). Cladophora fannst í Tjörninni sumarið 1946 í miklu mæli 

(Sigurður Pétursson, 1947) og aftur (í norðurtjörninni) árið 1978 (Gunnar Steinn Jónsson, Konráð 

Þórisson og Stefán Kristmannsson, 1978). Árið 1978 var nafnið C. rivularis gefið upp með fyrirvara (?). 

Var það vegna vaxtarformsins, en „rivularis“ var talin með færri greinar en „glomerata“, sjaldan nema 

ein grein á hverri frumu og oft án botnfestingar (Tyge Christensen, 1982).  Í breskum greiningarlykli 

(David M. John, Brian A. Whitton and Alan J. Brook, 2011) er vísað til að ýmis tegundarnöfn 

Cladophora kunni að vera vistgerðir af  C. glomerata. Þetta þarf að skoða nánar. Fannst mest í 

Tjörninni, en annars með víðari útbreiðslu um Tjarnarsvæðið en 1978. Cladophora er einkennandi 

fyrir fremur næringarrík vötn. 

 

Closterium sp 

   

Closterium sp sást aðeins tvisvar í sýnunum (Tjörninni og Norrænahústjörn). Closterium acerosum 

Ehrenberg ex Ralfs fannst víða í Tjörninni í rannsókninni 1978 og er ekki ólíklegt að um sömu tegund 

sé að ræða nú. 

Drapanaldia sp 

 

Draparnaldia mutabilis (Roth) Bory de Saint-Vincent fannst víða í suðurhluta Tjarnarinnar sumarið 

1978 (Gunnar Steinn Jónsson, Konráð Þórisson og Stefán Kristmannsson, 1978). Líklegt er að um 

sömu tegund sé enn að ræða í Tjörninni. Drapanaldia er talin einkenna fremur hreint vatn en mengað 

(sjá einnig: Gunnar Steinn Jónsson, Konráð Þórisson og Stefán Kristmannsson, 1978)  

 

Klebsormidium sp 

 

Þessi ætthvísl er algengust sem jarðvegs-/ loftþörungur, eða í vatnsyfirborðinu í smátjörnum og 

náskyld Ulothrix. Ekki nefnd í rannsókn frá 1978. 

Oedogonium spp 

 

Oedogonium finnst í litlu magni víða (Tjörnin, Hljómskálatjörn, Norrænahústjörn) við bakkann oft í 

lygnum saman með öðrum þráðlaga tegundum. A.m.k er um tvær, misbreiðar tegundir að ræða í 

Tjörninni. Oedogonium er nefnd í rannsókn frá 1978. 

 

Scenedesmus acutus Meyen 1829 

 Lengd fruma er um 10 µm og breidd um 3,5 µm. Áður hefur verid greind 

Scenedesmus quadricauda (Turpin) Brebisson í Tjörninni. Hún er frábrugðin og hefur langa gadda á 

endafrumunum. 

 

Spirogyra sp 

  

Fannst innan um aðra þráðþörunga í Hljómskálatjörn og Norrænahústjörn. Nefnd í rannsókn frá 

1978. 

Stigeoclonium sp 

 

Stigeoclonium fannst í í nokkru mæli í norðurtjörninni (við Tjarnargötu) og Hljómskálatjörn. 

Ætthvíslina er að finna víða í vatni, en hún getur orðið ríkjandi við mikla mengun.  Ætthvíslin er ekki 

nefnd í rannsókn frá 1978. 

 

Grænir einfruma svipuþörungar 

Í rannsókninni árið 1978 fundust grænir svipuþörungar af ætthvíslunum Euglena, Phacus og 

Trachelomonas í sýnunum. Svipuþörungar sem þessir eru oft í miklu magni í næringarríku umhverfi. Í 

rannsókn frá 2003 (Gunnar Ólafsson, 2003) greinddust bæði  Trachelomonas og Clamydomonas. Hér 

fannst Chlamidomonas, Euglena og Phacus úr Norrænahústjörn og tegund þar sem myndin er ekki 

nægilega skýr til þess að ákvarða ætthvíslina.  

Chlamidomonas sp 

 þvermál um 11 µm. Greinilega sjást 2 svipur. 

Euglena sp  

   

Phacus sp 

 Lengd: 37 µm. Breidd: 27 µm. 

